
5. Ukutshalwa kwezihlahla zezithelo 

 

 

Isingeniso 

Kungumqondo omuhle ukulungiselela umgodi ozotshala kuwona isithombo sakho 

sezithelo kusasele amasonto ambalwa ngaphambi kokuthi usitshale. Umhlabathi 

uzothola isikhathi esanele sokuzinza kahle emgodini owum bile kanti nomquba 

owufakile ngeke uzishise izimpande zesithombo ngoba uzothola isikhathi esanele 

sokuvuthwa . 

 

Ukulungisa umgodi ozotshala kuwo 

× Umgodi kufanele uwumbe ube yisikwele esinobude nobubanzi obungu 80cm 

kanjalo nokujula kwawo kube ngu 80cm. Umgod i uma umkhulu uzokunikeza 

umphumela omuhle wokuthi isihlahla sakho sibe sihle. Ngenkathi umba kufanele 

ukuthi inhlabathi yangaphezulu emnyama uyithele ecaleni elilodwa kuthi 

eyangaphansi nayo uyithele ngxenye . 

× Thela phakathi emgodini umquba ogcwel e ibhakede elingu 10  litres. Wuxube 

namabhakede ambalwa enhlabathi yangaphansi . 

 

 

× Xuba lengxube ngomanyolo obizwa ngokuthi yi Superphosphate engu 500g 

noma ikhilogramu elilodwa lamathambo agayiwe . 

 

 

 

× Okulandelayo thela amabhakede amabili omquba uwax ube nenhlabathi 

yangaphezulu . 

 

TOPSOIL SUBSOIL 

80  

cm  

80 cm  

 

10 lt  

umquba  

SUBSOIL 

 

A tin of 

superphosphate next to 

a bag of 

superphosphate  

Measure it in an 

old oil tin  

× Emuva kwalokho umgodi wakho wugcwalise ngenhlabathi yangaphezulu. 

Kungenzeka ukuthi ubuye udinge enye inhlabathi emnyama. Kungadingeka 

ukuthi uyimbe kwenye indawo ukuze kweneliseke umgodi . 

 

Ukutshala isihlahla 

 

Ukunakekela is ihlahla sakho esisesincane ngaphambi kokuthi sitshalwe  

 

× Uma ngabe kungukuthi sisesikhwameni esiyi plastiki, sinisele njalo nhe emuva 

kwezinsuku ezimbalwa.  

× Uma ngabe izimpande zinqunu, zingafakwe ndawo, yemboza iz impande 

ngesihlabathi esiswakeme, usonge nge saka elimanzi kuze kufike isikhathi 

sokutshala.  

 

Ukutshala isith ombo esisesikhwameni seplastiki  

 

× Nisela isithombo esisesikhwameni ngaphandle kokuhlikiza inhlabathi ephakathi  

× Yenza umgojana emgodini owulungise ngaphambilini, ulingane nobukhulu 

beplastiki.  

× Khipha isihlahla sakho esikhwameni esiyiplastiki.  

× Tshala isihlahla sakho, uqinisekise ukuthi izimpande zembozwe kahle yinhlabathi. 

Ukujula kwesihlahla kufanele kulingane nokujula obebukade buyikona ngenkathi 

isithombo sisesesikhwameni.  

 

 

 

Ukutshala isihlahl a esifike izimpande zingaphandle (zingafalwe ndawo)  

 

× Yenza umgojana emgodini owulungise ngaphambilini. Lomgojana kufanele 

ubemkhulu kunezimpande zesihlahla.  

 

× Bamba isihlahla usiphakamise emgodini sithi ukuba 

ngaphezudlwana kancane ngaphandle komgodi.  

 

× Ngokucophelela thela inhlabathi yakho izungeze 

izimpande zesihlahla.  Qinisekisa ukuthi inhlabathi 

ingena kahle ezimpandeni ukuze kungabibikho izikhala 

zomoya. Isihlahla kufanele sijule 

ngokufanayo kunangesikhathi 

sisatshaliwe lapho esikhishwe khona.  

× Iódoloó (bud union) elibonakayo esithonjeni kumele libe ngu 

3cm ngaphezu kwenhlabathi . 

 

 

× Uma ususitshalile isihlahla sakho, kufanele usithene. Injongo 

yalokhu yilokhu okulandelayo : 

 

¶  Ukuthena kusiza ekuthini izimpande zesithombo 

zomelele  

 

¶  Uma singatheni, is ihlahla sethu sizomila amaqabunga amaningi, kodwa 

singakhuli sibe side . 

 

 

 

 

Ukunise la isihlahla esisanda kutshalwa  

 

× Mbambatha kahle inhlabathi ezungeze isithombo esitshaliwe  

 

× Yakha idanyana endaweni ezungeze isihlahla ukuze amanzi  

abambeke  

 

× Nikeza isihlahla sakho amabhakede amabili amanzi.  

 

 

 

 

× Yendlala utshani obomile, amaphephandaba  

amadala noma amatshe duzane nesihlahla, kanti  

lokho okwendlalile kumele kungasondelani nesiqu  

salokho okutshalile. Lokhu kuzokonga amanzi futhi  

kusize ekunqandeni ukukh ula mawala  

kokhula.  


